
2025 оны 9 дүгээр сарын 28-ны анхны хувилбар нь: 

13 бүлэг, 48 зүйл, 204 заалттай. 
 

2025 оны 11 дүгээр сарын 8-ны анхны шинэчилсэн хувилбар нь: 
13 бүлэг, 53 зүйл, 247 заалттай 

НЭГ. ЕРӨНХИЙ ҮНДЭСЛЭЛ 
 

1-р зүйл. Нэр 
 
1.1   Энэхүү Холбооны нэр нь Монгол хэлээр Бээжингийн Их Сургуулийн 
Монгол Оюутны Холбоо (цаашид “Холбоо” гэх) гэнэ.  

1.1.1 Англи хэлээр “Mongolian Student Association of Peking University”; 
1.1.2 Англи хэлээр “Mongolian Student Association at Peking University”; 

(Энэхүү зүйл заалтыг 2025 оны 9 дүгээр сарын 28-ны Их Хуралдаанаар өөрчлөн оруулав. ) 

1.1.3 Хятад хэлээр 《北京大学蒙古国留学生学生会》гэж тус тус нэрлэнэ. 

 

2-р зүйл. Байгуулагдсан үндэслэл 
 
2.1   Холбоо нь Бээжингийн Их Сургуулийн хэлний бэлтгэл, бакалавр, магистр, 
докторын түвшний Монгол Улсын иргэн оюутнуудын санаачлагаар сайн 
дурын үндсэн дээр байгуулагдан, гишүүдийнхээ хамтын ажиллагаа, эв 
нэгдлийг дэмжих зорилготой оюутны байгууллага мөн. 

2.2   Холбоо нь гишүүдийн хамтын ажиллагаа, эв нэгдэл, харилцан туслалцаа, 
мэдлэг чадварыг дээшлүүлэн дэмжих зорилготой. 

 

3-р зүйл. Эрх зүйн үндэслэл 
 
3.1   Гишүүд нь Бүгд Найрамдах Хятад Ард Улcын хууль тогтоомжийг чандлан 
сахих ёстой. 

3.2   Гишүүд нь Бээжингийн Их Сургуулийн дотоод журмыг чандлан сахин 
биелүүлнэ. 

3.3   Гишүүд нь энэхүү Үндсэн Дүрмийг чандлан сахин биелүүлнэ. 
 

4-р зүйл. Байршил 
 



 

 - 4 - 

4.1   Холбооны хуралдах байр нь Бээжингийн Их Сургуулийн оюутны хотхонд 
буюу тус сургуулийн хичээл сургалтын орчинд байрлана. 
 

5-р зүйл. Баримт бичгийн хэл 
 
5.1 Холбооны албан ёсны бичиг баримт нь Монгол хэл дээр байна. 

5.1.1  Хятад, Англи хэл дээрх орчуулгыг нэмэлт тайлбар, ойлгомжгүй 
байдал үүссэн тохиолдолд лавлах зорилгоор ашиглана. 

 

ХОЁР. ЗОРИЛГО 
 

6-р зүйл. Зорилго 
 
6.1   Холбооны зорилго нь: 

6.1.1 Монгол оюутнуудын эрх ашгийг хамгаалах; 
6.1.2 Харилцан ойлголцол, эв нэгдэл, хамтын ажиллагааг дэмжих; 
6.1.3 Оюутнуудын соёл, боловсролын хөгжилд дэмжлэг үзүүлэх; 
6.1.4 Монголын түүх, соёл, уламжлалыг Бүгд Найрамдах Хятад Ард Улсад 
сурталчлах; 

6.1.5 Эрүүл, идэвхтэй амьдралын хэв маягийг дэмжих. 
 

7-р зүйл. Үйл ажиллагааны чиглэл 
 

7.1   Холбооны үйл ажиллагаанууд нь: 
7.1.1 Шинээр элссэн оюутнуудад дасан зохицох үйл ажиллагаа явуулах; 
7.1.2 Соёлын арга хэмжээ, уралдаан, тэмцээн зохион байгуулах; 
7.1.3 Монголын түүх, соёлыг сурталчлах арга хэмжээ зохиох; 
7.1.4 Мэдээлэл, зөвлөгөө өгөх; 
7.1.5 Бусад байгууллагатай хамтран ажиллах. 

ГУРАВ. ГИШҮҮНЧЛЭЛ 

 

8-р зүйл. Нөхцөл 
 
8.1   Бээжингийн Их Сургуульд суралцаж буй Монгол иргэншилтэй бүх түвшний 
оюутан Холбооны гишүүн мөн. Үүнд: 

8.1.1 Хэлний бэлтгэл; 
8.1.2 Бакалавр (Эмнэлгийн сургууль багтсан); 
8.1.3 Магистр; 
8.1.4 Доктор гэх түвшний оюутнууд багтана. 

 

9-р зүйл. Төрөл 
 
9.1   Холбоонд дараах төрлийн гишүүд байна. 

9.1.1 Энгийн гишүүн 
9.1.1.1 8-р зүйлийн 8.1-д заасан шаардлагыг хангасан оюутныг хэлнэ. 

9.1.2 Ажиглагч гишүүн 
9.1.2.1 8-р зүйлийн 8.1-д заасан шаардлагыг хангаагүй оюутныг хэлнэ. 

 

10-р зүйл. Эрх 
 
10.1  Гишүүдэд дараах эрхүүд байна. 

10.1.1  Холбооны бүх үйл ажиллагаанд оролцох; 
10.1.2  Санал өгөх, санал хураалтад оролцох; 
10.1.3  Сонгох, сонгогдох эрхтэй байх; 
10.1.4  Холбооны бүх мэдээлэлд нээлттэй хандах; 
10.1.5  Холбоонд гомдол гаргах, асуудал шийдвэрлүүлэх. 

11-р зүйл. Үүрэг 
 
11.1   Гишүүдэд дараах үүргүүд байна. 

11.1.1 Холбооны дүрэм, дотоод журмыг дагаж мөрдөх; 
11.1.2 Үйл ажиллагаанд идэвхтэй оролцох; 
11.1.3 Холбооны нэр хүндийг хамгаалах; 
11.1.4 Холбооноос баталсан гишүүдийн татварыг төлөх; 
11.1.5 Холбооноос баталсан үйл ажиллагааны зардлыг нөхөх хураамжийг 
төлөх. 

(Энэхүү зүйл заалтад 2025 оны 11 дүгээр сарын 8-ны Үндсэн Дүрэмд өөрчлөлт оруулах хурлаар 
батлан өөрчлөлт оруулав. ) 

 

12-р зүйл. Ажиглагч гишүүн 
 
12.1  Монгол Улсаас түр хугацаагаар суралцахаар ирсэн оюутан нь Холбооны 
гишүүн байж болно. Үүнд: 

12.1.1  Солилцооны; 
12.1.2  Судалгааны болон бусад. 

12.2 Монгол Улсаас түр хугацаагаар суралцахаар ирсэн оюутныг “Ажиглагч 
гишүүн” гэнэ. 

12.3 Ажиглагч гишүүнд дараах эрх байна. 
12.3.1  Энгийн гишүүдийн эрх, үүргийг адил тэгш эдэлнэ. 

12.4 Ажиглагч гишүүнд дараах эрхүүд байхгүй. 
12.4.1  Санал өгөх; 
12.4.2  Сонгогдох. 

 

13-р зүйл. Холбооноос гарах 
 
13.1 Холбооны гишүүн нь Холбооноос өөрийн хүсэлтээр гарч болно. 

(Энэхүү зүйл заалтыг 2025 оны 11 дүгээр сарын 8-ны Үндсэн Дүрэмд өөрчлөлт оруулах хурлаар 
батлан нэмэлтээр оруулав. ) 

13.2 Холбооноос гарах хүсэлтэй оюутан нь Эрх зүйн хэлтэст бичгээр мэдэгдэнэ. 

(Энэхүү зүйл заалтыг 2025 оны 11 дүгээр сарын 8-ны Үндсэн Дүрэмд өөрчлөлт оруулах хурлаар 
батлан нэмэлтээр оруулав. ) 

 

14-р зүйл. Дахин элсэх 
 
14.1 Холбооноос өөрийн хүсэлтээр гарсан гишүүн нь Холбоонд дахин элсэх 
хүсэлт гаргах эрхтэй. 

(Энэхүү зүйл заалтыг 2025 оны 11 дүгээр сарын 8-ны Үндсэн Дүрэмд өөрчлөлт оруулах хурлаар 
батлан нэмэлтээр оруулав. ) 

14.2 Дахин элсэх хүсэлтийг Удирдах Зөвлөл хэлэлцэж шийдвэр гаргана. 

(Энэхүү зүйл заалтыг 2025 оны 11 дүгээр сарын 8-ны Үндсэн Дүрэмд өөрчлөлт оруулах хурлаар 
батлан нэмэлтээр оруулав. ) 

14.3 Дараах тохиолдолд тухайн гишүүнийг элсүүлэхээс татгалзах эрхтэй: 
14.3.1 Гарах үед Холбооны өмнө хүлээсэн үүргээ биелүүлээгүй бол; 
14.3.2 Холбооны нэр хүндэд сөргөөр нөлөөлсөн үйлдэл гаргасан бол. 

(Энэхүү зүйл заалтыг 2025 оны 11 дүгээр сарын 8-ны Үндсэн Дүрэмд өөрчлөлт оруулах хурлаар 
батлан нэмэлтээр оруулав. ) 

14.4 Холбооноос гарсан гишүүн нь тухайн хичээлийн жилд нэг удаа дахин элсэх 
эрхтэй. 

(Энэхүү зүйл заалтыг 2025 оны 11 дүгээр сарын 8-ны Үндсэн Дүрэмд өөрчлөлт оруулах хурлаар 
батлан нэмэлтээр оруулав. ) 

 

15-р зүйл. Холбооноос хасагдсан гишүүн 
 
15.1 Холбооноос дүрэм зөрчсөн, ёс зүйн зөрчил гаргасан, эсхүл Холбооны нэр 
хүндэд хохирол учруулсан үйлдэл гаргасан тохиолдолд Удирдах Зөвлөлийн 
шийдвэрээр хасаж болно. 

(Энэхүү зүйл заалтыг 2025 оны 11 дүгээр сарын 8-ны Үндсэн Дүрэмд өөрчлөлт оруулах хурлаар 
батлан нэмэлтээр оруулав. ) 

15.2 Хасагдсан гишүүн нь тухайн хичээлийн жилд дахин элсэн орох эрхгүй 
бөгөөд хураасан хураамжийг буцаан олгохгүй. 

15.2.1 Хасагдсан хугацаанаас нэг жилийн дараа дахин элсэх хүсэлт гаргах 
эрхтэй ба эцсийн шийдвэрийг Удирдах Зөвлөл гаргана. 

(Энэхүү зүйл заалтыг 2025 оны 11 дүгээр сарын 8-ны Үндсэн Дүрэмд өөрчлөлт оруулах хурлаар 
батлан нэмэлтээр оруулав. ) 

 

ДӨРӨВ. ИХ ХУРАЛДААН 
 

16-р зүйл. Тодорхойлолт 

16.1 Их Хуралдаан нь бүх гишүүдийг хамарсан, жилд нэг удаа зохион 
байгуулагдах Холбооны дээд байгууллага мөн. 
 

17-р зүйл. Тов 
 
17.1   Их Хуралдаан нь жил бүрийн намрын улирлын хичээлийн гурав дахь долоо 
хоногт хуралдах ёстой. 

17.1.1 Тухайн долоо хоногт аль өдөр хуралдахыг Тэргүүн шийдэж, гишүүдэд 
мэдэгдэнэ. 

18-р зүйл. Үйл явц 
 
18.1 Их Хуралдаан нь дараах асуудлыг хэлэлцэх ёстой. 

18.1.1  Үндсэн Дүрмийг бүх гишүүдэд танилцуулах, санал бодол сонсох, 
шаардлагатай үед өөрчлөлт оруулах ажлын хэсгийг байгуулах. 

18.1.2  Үндсэн Дүрмийг уншин танилцсаны дараагаар нийт гишүүдийн 
гарын үсгийг албан ёсоор тэмдэглэн авах. 

18.1.3  Шинэ удирдлага болон хэлтэс хариуцаж авсан гишүүд нь гарын үсэг 
зуран, ажил үүргээ хүлээн авах. 

18.1.4  Соёлын өдөрлөгийн тайлан, төлөвлөгөөг танилцуулан хэлэлцэх. 
18.1.5  Хурлын баримтжуулалт хийх. 

(Хэлтсийн даргын үүрэг, хариуцлагыг хүлээн зөвшөөрсөн тухай албан бичиг) 

19-р зүйл. Эрх хэмжээ 
 
19.1 Их Хуралдаан нь дараах асуудлыг хэлэлцэх эрхтэй. 

19.1.1  Үндсэн дүрэм батлах, түүнд нэмэлт өөрчлөлт оруулах; 
19.1.2  Тэргүүнийг чөлөөлөх; 
19.1.3  Санхүүгийн тайланг батлах; 
19.1.4  Санхүүгийн төсөв батлах; 

(Энэхүү зүйл заалтын “тайлан” гэсэн үг нь утга санааны хувьд авцалдаангүй учир “төсөв” 
болгон 2025 оны 11 дүгээр сарын 10-нд өөрчлөн оруулав. ) 

19.1.5  Холбооны үйл ажиллагааны үндсэн чиглэлийг тогтоох; 
19.1.6  Өмнөх Удирдлагын санхүүгийн тайланг хүлээн авч, танилцуулах; 

(Энэхүү зүйл заалт нь зайлшгүй байх ёстой учир 2025 оны 11 дүгээр сарын 10-нд нэмэлтээр  
оруулав. ) 

19.1.7  Нийт гишүүдийн бүртгэлийг хийж, албан ёсоор Холбоонд нэгтэн 
оруулах; 

19.1.8  Бусад асуудлыг Тэргүүн зохицуулж Их Хуралдаанд оруулна. 

 

ТАВ. ХОЛБООНЫ БҮТЭЦ 

 

20-р зүйл. Тэргүүн 
 
20.1 Тэргүүн нь “Холбооны Сонгууль”-аар сонгогдсон гишүүнийг хэлнэ. 
20.2 Тэргүүн нь Холбоог бүх талаар удирдан чиглүүлнэ. 
20.3 Тэргүүн нь Холбоог гадаад болон дотоодод төлөөлнө. 
20.4 Тэргүүн нь нийт гишүүдэд тайлагнана. 

 
21-р зүйл. Удирдах Зөвлөл 

21.1 Удирдах Зөвлөл нь Холбооны үйл ажиллагаанд хөндлөнгийн байр 
сууринаас анхаарал хандуулан, зөвлөмж болон тусламжийг үзүүлэх 
байгууллага мөн. 

21.2 Удирдах Зөвлөлд дараах эрх, үүрэг байна: 
21.2.1  Хэлтсийн дарга болон гишүүдийг сонгон шалгаруулах;  
21.2.2  Ёс зүйн зөрчилтэй холбоотой гомдлыг хүлээн авч шийдвэрлэх;  
21.2.3  Ёс зүйн зөрчил гаргасан гишүүнийг Холбооноос хасах асуудлыг 
хэлэлцэж шийдвэрлэх;  

21.2.4  Гадаад байгууллагатай хамтын ажиллагааны гэрээ, хэлэлцээрийг 
Тэргүүнтэй хамтран зохицуулах;  

21.2.5  Ирсэн гомдол, санал хүсэлтийг хэлэлцэн шийдвэр гаргах;   
21.2.6  Холбооноос гарсан гишүүний дахин элсэх хүсэлтийг хүлээн авч 
шийдвэрлэх. 

(Энэхүү заалтуудыг 2025 оны 11 дүгээр сарын 8-ны Үндсэн Дүрэмд өөрчлөлт оруулах хурлаар 
батлан нэмэлтээр оруулав. ) 

21.3 Удирдах Зөвлөл нь улиралд нэг удаа хуралдана. 
21.4 Удирдах Зөвлөлд 3 хүн байх ба үүнд: 

21.4.1  Холбооны гишүүдээс хамгийн ахмад оюутан; 
21.4.2  Түүний сонгосон гишүүн; 
21.4.3  Холбооны өмнөх Тэргүүн. 

21.5 Удирдах Зөвлөл нь Холбоонд ирсэн гомдол, санал бодлыг хүлээн авч 
ярилцан, шийдвэрт хүрнэ. 

(Энэхүү заалт нь тус зүйлийн 21.2.5 дугаар заалттай утгын хувьд давхцаж байгаа тул хасав.) 

 
 

22-р зүйл. Хэлтсийн дарга 
 
22.1 Хэлтсийн дарга нь тухайн хэлтсийн үйл ажиллагааг удирдан зохион 
байгуулна. 

22.2 Хэлтсийн дарга нь тэргүүнд тайлагнана. 

22.3 Хэлтсийн даргыг холбооны гишүүдээс нэр дэвшүүлэн, олонхын саналаар 
сонгоно. 

22.4 Хэлтсийн даргыг Тэргүүн томилно. 

(Энэхүү зүйл заалтыг 2025 оны 9 дүгээр сарын 28-ны Их Хуралдаанаар өөрчлөн оруулав. ) 

22.5 Хэлтсийн даргад нэр дэвшигчдийг Тэргүүн болон Удирдах Зөвлөл нь сонгон 
шалгаруулж, эцсийн шийдвэрийг гаргана.  

(Энэхүү зүйл заалтыг 2025 оны 11 дүгээр сарын 8-ны Үндсэн Дүрэмд өөрчлөлт оруулах хурлаар 
батлан өөрчлөн оруулав. ) 

 

23-р зүйл. Хэлтэс 
 
23.1 Холбоо нь дараах хэлтсүүдтэй байна: 

23.1.1  Дотоод хэлтэс; 
23.1.2  Гадаад хэлтэс; 
23.1.3  Медиа хэлтэс; 
23.1.4  Сургалтын хэлтэс; 
23.1.5  Эрх зүйн хэлтэс. 

23.2 Хэлтэс бүр өөр өөрийн чиглэлээр үйл ажиллагаа явуулж, гишүүдийн ажлыг 
зохион байгуулна. 

23.3 Хэлтэс бүрийн ажилд хяналт тавих, зохицуулах үүргийг Хэлтсийн дарга 
хүлээнэ. 

23.4 Хэлтэсүүд нь улирал бүр хийсэн ажлын тайлангаа Тэргүүн болон Удирдах 
Зөвлөлд танилцуулна. 
 

ЗУРГАА. САНХҮҮ 
 

24-р зүйл. Эх үүсвэр 
 
24.1 Гишүүний татвар. 
24.2 Холбооноос баталсан үйл ажиллагааны зардлыг нөхөх хураамж. 

(Энэхүү зүйл заалтыг 2025 оны 11 дүгээр сарын 8-ны Үндсэн Дүрэмд өөрчлөлт оруулах хурлаар 
батлан өөрчлөн оруулав. ) 

24.3 Хандив, ивээн тэтгэлэг. 
24.4 Арга хэмжээний орлого. 
24.5 Сургуулийн болон бусад байгууллагын дэмжлэг. 
 

25-р зүйл. Зарчим 
 
25.1 Ил тод, хариуцлагатай байх. 
25.2 Орлого, зарлагыг тайлагнах. 
25.3 Баримтжуулалт, бүртгэл хөтлөх. 
 

26-р зүйл. Тайлан 
 
26.1 Санхүүгийн үйл ажиллагааг Санхүү хариуцсан гишүүн бүртгэж, улиралд нэг 
удаа Албан хуралд тайлагнана. 

26.2 Санхүүгийн гүйцэтгэлд хяналт тавих байгууллага нь Тэргүүн болон Гадаад 
оюутны алба байна. 

 

27-р зүйл. Зарцуулалт 
 
27.1 Гишүүдээс хураагдсан хураамжийг зөвхөн олон нийтэд чиглэсэн, гишүүн 
бүрт хэрэгтэй үйл ажиллагаа болон дараах зүйлсэд зарцуулагдана. Үүнд: 

27.1.1 Холбооны нэрийн өмнөөс өгч буй хандив; 
27.1.2 Аливаа нэгэн олон нийтийн платформын гишүүнчлэл; 
27.1.3 Бусад шаардлагатай гэж үзэж буй зүйлсэд мөн зарцуулагдаж болно. 

(Энэхүү зүйл заалтыг 2025 оны 11 дүгээр сарын 8-ны Үндсэн Дүрэмд өөрчлөлт оруулах хурлаар 
батлан нэмэлтээр оруулав. ) 

27.2 Олон нийтийг хамарсан үйл ажиллагаанд зарцуулагдсан хураамжийг тус 
дүрмийн 26.1 дүгээр заалтын дагуу тайлагнана. 

(Энэхүү зүйл заалтыг 2025 оны 11 дүгээр сарын 8-ны Үндсэн Дүрэмд өөрчлөлт оруулах хурлаар 
батлан нэмэлтээр оруулав. ) 

ДОЛОО. ЁС ЗҮЙ 

  

28-р зүйл. Зарчим 
 
28.1 Хүндэтгэлтэй, шударга байх. 
28.2 Ялгаварлан гадуурхалтаас ангид байх. 
28.3 Хүний эрх, эрх чөлөөг дээдлэх. 
28.4 Холбооны нэр хүндийг хамгаалах. 
 

29-р зүйл. Удирдлагын гишүүдийн хариуцлага 
 
29.1 Нууцлалын зарчмыг баримтлах. 
29.2 Олон нийтийн өмнө Холбоог төлөөлөхдөө нэр хүндийг хамгаалсан, 
бодлогын зөв байр суурьтай байх. 

29.3 Ёс зүйн зөрчил гаргасан удирдах гишүүнд: 
29.3.1   Сануулга өгөх; 
29.3.2 Албан тушаалаас түдгэлзүүлэх; 
29.3.3 Огцруулах шийтгэл ногдуулж болно. 

 

30-р зүйл. Удирдлагын гишүүдийн ёс зүйн зөрчил 
 
30.1 Ёс зүйн зөрчил гаргасан тухай гомдлыг бичгээр гаргаж, Удирдах Зөвлөлд 
хандана. 

30.2 Шийдвэрийг олонхын саналын үндсэн дээр гаргана. 
 

НАЙМ. ХАМТЫН АЖИЛЛАГАА БА ОЛОН НИЙТТЭЙ 
ХАРИЛЦАХ 

31-р зүйл. Олон нийттэй харилцах бодлого 
 
31.1 Холбооны нэрийн өмнөөс албан ёсны мэдэгдэл хийх эрхийг зөвхөн Тэргүүн 
болон Тэргүүний зөвшөөрөлтэй гишүүд эдлэнэ. 

31.2 Нийгмийн сүлжээгээр нийтэлж буй мэдээ, мэдээлэл нь Холбооны нэр 
хүндийг унагахгүй, үнэн бодит, хариуцлагатай байх ёстой. 

31.2.1  Нийтэлж буй мэдээлэлд хяналт тавих гишүүн нь Эрх Зүйн Хэлтэс 
байна. 

31.3 Гадаад байгууллагатай хамтран ажиллах гэрээ, хэлэлцээрийг Тэргүүн болон 
Удирдах Зөвлөл хэлэлцэнэ. 

31.3.1   Хэлэлцээрийг Бээжингийн Их Сургуулийн Олон Улсын Оюутны 
Албанд мэдэгдэж албан ёсны зөвшөөрлийг Сургуулийн Дотоод Журмын 
хүрээнд авна. 

 

32-р зүйл. Гадаад харилцаа 
 
32.1 Холбоо нь дараах байгууллагуудтай хамтран ажиллаж болно. 

32.1.1  Бээжингийн Их Сургуулийн Гадаад Оюутны Алба; 
32.1.2  Бусад улс орнуудын Оюутны Холбоо; 
32.1.3  Монгол Улсын Элчин Сайдын Яам, Консулын Газар; 
32.1.4  Бусад Их Сургуулиудын Оюутны Холбоо. 

32.2 Холбоо нь бусад байгууллагуудтай хамтран ажиллах тохиолдолд  
Бээжингийн Их Сургуулийн Олон Улсын Оюутны Албанд мэдэгдэж албан 
ёсны зөвшөөрлийг Сургуулийн Дотоод Журмын хүрээнд авна.  

 

ЕС. ХУРАЛ 

 
33-р зүйл. Хурлын ангилал 

 
33.1 Холбооны хурлууд нь дараах ангилалтай байна. 

33.1.1  Их Хуралдаан; 
33.1.2  Албан Хурал; 
33.1.3  Албан бус Хурал; 
33.1.4  Удирдах Зөвлөлийн Хурал; 
33.1.5 Хэлтсийн дарга нарын хурал; 

(Энэхүү зүйл заалтыг 2025 оны 11 дүгээр сарын 8-ны Үндсэн Дүрэмд өөрчлөлт оруулах хурлаар 
батлан нэмэлтээр оруулав. ) 

33.1.6  Хэлтсийн Хурал. 
 

34-р зүйл. Хүчин төгөлдөр байдал 
 
34.1 Холбооны нийт гишүүдийн гуравны хоёроос доошгүй нь эдгээр хурлуудад 
оролцсноор хурал хүчинтэйд тооцно. 

34.1.1  Их Хуралдаан; 
34.1.2  Албан Хурал. 

34.2 Дараах хурлуудад ирц бүрэн байх ёстой. 
34.2.1   Удирдах Зөвлөлийн Хурал; 
34.2.2 Хэлтсийн хурал; 
34.2.3 Хэлтсийн дарга нарын хурал. 

(Энэхүү зүйл заалтыг 2025 оны 11 дүгээр сарын 8-ны Үндсэн Дүрэмд өөрчлөлт оруулах хурлаар 
батлан нэмэлтээр оруулав. ) 

34.3 Дараах хуралд ирц бүртгэхгүй. 
34.3.1  Албан бус Хурал. 

34.4 Ирц хангагдаагүй нөхцөлд аливаа асуудлыг хэлэлцэж, шийдвэр гаргахыг 
хориглоно. 

34.5 Ирц хангагдаагүй тохиолдолд тухайн асуудлын хүрээнд хамгийн ихдээ нэг 
удаа давтан хурал зарлаж болно. 

34.5.1   Албан байдлаар чөлөө авсан гишүүдийн тоо нийт гишүүдийн 1/3-т 
хүрсэн тохиолдолд тухайн хурлыг хүчингүйд тооцно. 

(Энэхүү зүйл заалтыг 2025 оны 11 дүгээр сарын 8-ны Үндсэн Дүрэмд өөрчлөлт оруулах хурлаар 
батлан нэмэлтээр оруулав. ) 

34.6 Хэрэв давтан хуралд ирц хангагдаагүй бол тухайн асуудлыг хойшлуулж, 
цаашид хэлэлцэх эсэхийг Тэргүүн болон Хэлтсийн даргууд зөвшилцөн 
шийднэ. 

(Энэхүү зүйл заалтыг 2025 оны 11 дүгээр сарын 8-ны Үндсэн Дүрэмд өөрчлөлт оруулах хурлаар 
батлан нэмэлтээр оруулав. ) 

35-р зүйл. Санал хураалт 
 

35.1 Хуралдаанд оролцож буй гишүүдийн энгийн олонхын буюу 50%+1 (тавин 
хувь)-с дээш санал дэмжсэн тохиолдолд хүчин төгөлдөрт тооцогдож санал 
дэмжигдэнэ. 

35.2 Тэргүүнийг сонгох, чөлөөлөх зэрэг чухал асуудлыг шийдвэрлэхэд нийт 
гишүүдийн гуравны хоёроос дээш зөвшөөрсөн тохиолдолд хүчин төгөлдөрт 
тооцно. 

(Энэхүү зүйл заалтад 2025 оны 9 дүгээр сарын 28-ны Их Хуралдаанаар өөрчлөлт оруулав. ) 

35.3 Тэргүүнийг сонгох, чөлөөлөх зэрэг чухал асуудлыг шийдвэрлэхэд хуралд 
ирсэн гишүүдийн гуравны хоёроос дээш зөвшөөрсөн тохиолдолд хүчин 
төгөлдөрт тооцно. 

35.4 Санал хураалт нь нууц ба ил хэлбэрээр явагдаж болох ба хэлбэрийг хурлаас 
шийдвэрлэнэ. 

 

АРАВ. ХЯНАЛТ БА УДИРДЛАГА 

 

36-р зүйл. Хариуцсан удирдлагын байгууллага 
 

36.1 Холбоо нь Бээжингийн Их Сургуулийн Гадаад Оюутны Алба буюу түүнтэй 
адил эрх бүхий байгууллагын хяналтад ажиллана. 

36.2 Холбоо нь жил бүр үйл ажиллагааны тайлан, санхүүгийн тайлан, 
удирдлагын бүрэлдэхүүнийг хяналтын байгууллагад тайлагнана. 

36.3 Томоохон арга хэмжээ болон гадаадын хамтын ажиллагааг хяналтын 
байгууллагаар урьдчилан зөвшөөрүүлнэ. 

37-р зүйл. Дүрэм журмын хэрэгжилт 
 

37.1 Холбоо нь Бээжингийн Их Сургуулийн дүрэм журамд нийцүүлэн ажиллах 
бөгөөд улс төр, шашин, ашиг хонжоо хөөсөн үйл ажиллагаа явуулахыг 
хориглоно. 

37.2 Дүрэм зөрчсөн тохиолдолд хяналтын байгууллага анхааруулга өгөх, үйл 
ажиллагааг түр зогсоох, бүртгэлийг хүчингүй болгох эрхтэй. 

 

АРВАН НЭГ. ДОТООД ЖУРАМ БА ҮЙЛ 
АЖИЛЛАГААНЫ ДЭГ 

 

38-р зүйл. Дотоод журам 
 
38.1 Холбоо дараах чиглэлээр дотоод журмууд боловсруулна. 

38.1.1   Албан Хурлын дэг журам; 
38.1.2   Сонгуулийн журам; 
38.1.3   Сахилга, хариуцлага; 
38.1.4   Арга хэмжээ зохион байгуулалт. 

38.2 Эдгээр журам нь холбооны Үндсэн Дүрэмтэй нийцсэн байх ёстой. 
38.3 Аливаа нэгэн зүйл заалт нь Үндсэн Дүрэмтэй зөрчилдсөн тохиолдолд 
хүчингүйд тооцогдож, ахин боловсруулна. 

 

39-р зүйл. Маргаан шийдвэрлэх 
 

39.1 Холбооны дотоод маргааныг хамгийн түрүүнд Тэргүүн болон Удирдах 
Зөвлөл дотроо зохицуулна. 

39.2 Шийдвэрлэж чадахгүй маргааныг хариуцсан удирдлагын байгууллагад 
мэдэгдэж, заавар зөвлөмж авна. 

39.3 Холбоо нь ямар нэгэн зөрчлийн асуудлыг эрх бүхий байгууллагад хандан, 
хүлээлгэж өгөх эрхтэй. Үүнд: 

39.3.1  Сургуулийн Дотоод Журмыг зөрчих; 
39.3.2 Үндсэн Дүрмийг зөрчих; 
39.3.3 Хууль бус суртал ухуулга, зөвшөөрөлгүй үйл ажиллагаа явуулах; 
39.3.4 Холбооны нэрийн өмнөөс зөвшөөрөлгүй гэрээ хэлэлцээр хийх; 
39.3.5 Хэл амаар доромжлох, дарамт үзүүлэх; 
39.3.6 Хүчирхийлэл, ялгаварлан гадуурхал болон эдгээрээр 

хязгаарлагдахгүй. 

 

 АРВАН ХОЁР. СОНГУУЛЬ 

 

40-р зүйл. Тов 
 
40.1 Холбооны Сонгууль нь жил бүрийн Намрын улирлын хичээлийн хоёр дахь 
долоо хоногт зохион байгуулагдах ёстой. 

40.1.1  Тухайн долоо хоногт аль өдөр зохион байгуулахыг Сонгуулийн Хороо 
шийдэж, гишүүдэд мэдэгдэнэ. 
 

41-р зүйл. Сонгуулийн Хороо 
 
41.1 Сонгуулийн Хороо нь жил бүрийн Хаврын улирлын хичээлийн арван дөрөв 
дэх долоо хоногт байгуулагдах ёстой. 

41.2 Сонгуулийн Хороо нь дараах гишүүдтэй байж болно. 
41.2.1  Холбооны өмнөх Тэргүүн; 
41.2.2  Нэмэлтээр нууцлалын чанартай нэг гишүүнийг Сонгуулийн Хороонд 
элсүүлэн авах боломжтой. 

41.3 Сонгуулийн Хороо нь нэр дэвшигчдийн мэдээлэл, танилцуулга болон 
мөрийн хөтөлбөрийг хүлээж авах ёстой. 

41.4 Сонгуулийн Хороо нь нууцлалын өндөр түвшинд ажиллах ёстой бөгөөд нэр 
дэвшигчдийн мэдээллийг задруулахыг хориглоно. 

 
 

42-р зүйл. Сонгуульд оролцох эрх 
 

42.1 Хэлний бэлтгэлийн оюутнууд: 
42.1.1  Холбооны энгийн гишүүн эсхүл хэлтсийн гишүүн байж болно. 
42.1.2  Тэргүүн, Хэлтсийн дарга зэрэг удирдах албан тушаалд нэр дэвших 
эрхгүй. 

42.2 Бакалаврын оюутнууд: 
42.2.1  1-р курс: Зөвхөн хэлтсийн гишүүн байна. 
42.2.2 2-р курс: Хэлтсийн даргад нэр дэвших эрхтэй. 
42.2.3 3-р курс: Холбооны Тэргүүнд нэр дэвших эрхтэй. 
42.2.4 4-р курс: Холбооны Тэргүүнээр сонгогдох эрхтэй. 

 

43-р зүйл. Сонгуульд оролцох эрх 
 
43.1 Сонгуульд оролцох эрх нь тухайн гишүүний Холбоонд ажилласан хугацаа 
болон курсаас хамаарна.  

(Энэхүү зүйл заалтыг 2025 оны 11 дүгээр сарын 8-ны Үндсэн Дүрэмд өөрчлөлт оруулах хурлаар 
батлан нэмэлтээр оруулав. ) 

43.2 Хэлтсийн гишүүн: 
43.2.1  Холбооны бүх гишүүд Хэлтсийн гишүүн болох эрхтэй. 

(Энэхүү зүйл заалтыг 2025 оны 11 дүгээр сарын 8-ны Үндсэн Дүрэмд өөрчлөлт оруулах хурлаар 
батлан нэмэлтээр оруулав. ) 

43.3 Хэлтсийн дарга 
43.3.1  Хэлний бэлтгэлийн оюутнууд: 

43.3.1.1 Тухайн албан тушаалд нэр дэвших эрхгүй. 

(Энэхүү зүйл заалтыг 2025 оны 11дүгээр сарын 8-ны Үндсэн Дүрэмд өөрчлөлт оруулах хурлаар 
батлан нэмэлтээр оруулав. ) 

43.3.2 Нэг болон түүнээс дээш курсын оюутнууд: 
43.3.2.1  Холбоонд нэг жил ажилласан туршлагатай бол тухайн албан 
тушаалд нэр дэвших эрхтэй. 

(Энэхүү зүйл заалтыг 2025 оны 11  дүгээр сарын 8-ны Үндсэн Дүрэмд өөрчлөлт оруулах хурлаар 
батлан нэмэлтээр оруулав. ) 

43.3.2.2  Туршлагагүй оюутнууд нь тухайн албан тушаалд нэр дэвших 
эрхгүй ба Хэлтсийн гишүүн байна. 

(Энэхүү зүйл заалтыг 2025 оны 11 дүгээр сарын 8-ны Үндсэн Дүрэмд өөрчлөлт оруулах хурлаар 
батлан нэмэлтээр оруулав. ) 

43.3.3 Тус дүрэм нь батлагдаад нэг жил болоогүй тохиолдолд тус зүйлийн 
43.3.2.1-т заасан “нэг жил ажилласан байх” гэх шаардлага түр түдгэлзэж,  
Тэргүүн болон Удирдах Зөвлөлийн шийдвэрийг дагана. 

(Энэхүү зүйл заалтыг 2025 оны 11 дүгээр сарын 8-ны Үндсэн Дүрэмд өөрчлөлт оруулах хурлаар 
батлан нэмэлтээр оруулав. ) 

43.4 Холбооны Тэргүүн 
43.4.1  Хэлний бэлтгэл болон нэг дүгээр курсын оюутнууд: 

43.4.1.1 Тухайн албан тушаалд нэр дэвших эрхгүй. 

(Энэхүү зүйл заалтыг 2025 оны 11 дүгээр сарын 8-ны Үндсэн Дүрэмд өөрчлөлт оруулах хурлаар 
батлан нэмэлтээр оруулав. ) 

43.4.2 Хоёр болон түүнээс дээш курсын оюутнууд: 
43.4.2.1 Холбоонд хоёр жил ажилласан туршлагатай бол тухайн албан 
тушаалд нэр дэвших эрхтэй. 

(Энэхүү зүйл заалтыг 2025 оны 11 дүгээр сарын 8-ны Үндсэн Дүрэмд өөрчлөлт оруулах хурлаар 
батлан нэмэлтээр оруулав. ) 

43.4.3 Тус дүрэм батлагдаад хоёр жил болоогүй тохиолдолд тус зүйлийн 
43.4.2.1-т заасан “хоёр жил ажилласан байх” гэх шаардлага түр 
түдгэлзэж, “нэг жил ажилласан байх” шаардлагыг хэрэглэнэ. 

(Энэхүү зүйл заалтыг 2025 оны 11 дүгээр сарын 8-ны Үндсэн Дүрэмд өөрчлөлт оруулах хурлаар 
батлан нэмэлтээр оруулав. ) 

 
44-р зүйл. Сонгуулийн дараалал. 

44.1 Нэр дэвшигчид Сонгуулийн өмнөх долоо хоног дотор мэдээлэл, мөрийн 
хөтөлбөр, танилцуулгыг явуулах ёстой. 

44.1.1  Тухайн долоо хоногийн зургаа дахь өдөр нь материал хүлээн авалт нь 
зогсоно. 

44.1.2  Тухайн долоо хоногийн долоо дахь өдөр нь Сонгуулийн Хороо нь нэр 
дэвшигчдийн мэдээллийг Холбооны олон нийтийн сүлжээнд нийтлэнэ. 

44.1.3  Холбооны гишүүд нь мэдээллүүдийг харж, нэр дэвшигчдийн 
танилцуулгатай танилцана. 

 

45-р зүйл. Сонгуулийн өдөр 
 
45.1 Сонгуулийн өдөр нь дараах шат дараалалтайгаар явагдана. 

45.1.1  Нэр дэвшигчид нь мэдээлэл, танилцуулга болон мөрийн хөтөлбөрөө 
танилцуулна. 

45.1.2  Нэр дэвшигчид нь Сонгуулийн Хорооноос бэлдсэн асуултуудад 
үндэслэн мэтгэлцэнэ. 

45.1.3  Асуулт хариултын үе шат явагдана. 
45.1.4  Сонгуулийн санал хураалт хаалттай байдлаар явагдана. 
45.1.5  Санал хураалтын үр дүнг Сонгуулийн Хороо танилцуулж, шинэ 
Тэргүүнийг зарлана. 
 

46-р зүйл. Шинэ Удирдлага 
 
46.1 Шинэ Тэргүүн нь Их Хуралдаанаас өмнө Хэлтэсүүдээ байгуулах ёстой. 
46.2 Шинэ Тэргүүн нь Удирдах Зөвлөлтэй хамтран Их Хуралдаанаас өмнө 
Хэлтсийн даргуудаа сонгон шалгаруулан томилох ёстой. 

(Энэхүү зүйл заалт нь 2025 оны 11 дүгээр сарын 8-ны Үндсэн Дүрэмд өөрчлөлт оруулах хурлаар 
батлан өөрчлөн оруулсан 22.5 дугаар зүйл заалттай харшиж байсан учир өөрчлөв. ) 

 

47-р зүйл. Тэргүүний дараах байр суурь 

47.1 Хэрэв гурав дугаар курсын оюутан холбооны тэргүүнээр сонгогдвол 
дараагийн жил буюу дөрөв дүгээр курстээ холбооны Удирдах Зөвлөлийн 
гишүүнээр ажиллаж, шинэ удирдлагад зөвлөгөө өгнө. 

47.2 Хэрэв дөрөв дүгээр курсын оюутан холбооны тэргүүнээр сонгогдож, дараа 
жил төгсөж холбооноос гарах бол Удирдах Зөвлөлд орохгүй. 

 

БУСАД ЗААЛТ 

 

48-р зүйл. Хэлэлцээгүй асуудал 
 

48.1 Дүрэмд тусгагдаагүй асуудлыг Их Хуралдаанд оруулан хэлэлцэж, олонхын 
саналаар шийдвэрлэнэ. 

 

49-р зүйл. Дүрмийн хүчин төгөлдөр байдал 
 
49.1 Энэхүү дүрэм нь Их Хуралдаанаар нийт гишүүдийн гуравны хоёроос дээш 
дэмжлэг авснаар хүчин төгөлдөр болно.  

49.2 Нэмэлт өөрчлөлт оруулах тохиолдолд зөвхөн Их Хуралдаан хэлэлцэнэ. 
49.3 Нэмэлт өөрчлөлт оруулах тохиолдолд зөвхөн  Их Хуралдаан болон түүнд 
эрх олгогдсон хуралдаанаар оруулна. 

(Энэхүү зүйл заалт нь 2025 оны 11 дүгээр сарын 8-ны Үндсэн Дүрэмд өөрчлөлт оруулах хурлаар 
батлан өөрчлөн оруулсан 51.4 дүгээр зүйл заалттай харшиж байсан учир өөрчлөв. ) 

49.4 Шинэчлэл, нэмэлт өөрчлөлт оруулах бүрт гишүүдэд урьдчилан танилцуулж 
батална. 

49.5 Хичээлийн жил бүрийн Их Хуралдааны дараа Үндсэн Дүрмийг Бээжингийн 
Их Сургуулийн Гадаад Оюутны Албад хүргэж өгснөөр тус албанд бүртгэгдэж, 
албан ёсоор хүчин төгөлдөр болно. 

(Энэхүү зүйл заалтыг 2019 онд батлагдсан 157 дугаар Бээжингийн Их Сургуулийн Захирлын 
тушаалын “Бээжингийн Их Сургуулийн Оюутны Нийгэмлэгийн Удирдлагын Журам”-ын 3-р 

бүлгийн 20-р заалтын дагуу нэмэн оруулсан. ) 

50-р зүйл. Дүрэмд өөрчлөлт оруулах 
 
50.1 Гишүүд нь Дүрэмд өөрчлөлт оруулах хүсэлтийг тавьж болох ба Холбоонд 
албан ёсоор хүсэлт гаргах ёстой. 

(Энэхүү зүйл заалтыг 2025 оны 11 дүгээр сарын 8-ны Үндсэн Дүрэмд өөрчлөлт оруулах хурлаар 
батлан нэмэлтээр оруулав. ) 

50.2 Шийдвэрийг Эрх зүйн хэлтсийн хараан дор Удирдах Зөвлөл болон Тэргүүн 
нар хэлэлцэн урьдчилан шийдвэр гаргана. 

(Энэхүү зүйл заалтыг 2025 оны 11 дүгээр сарын 8-ны Үндсэн Дүрэмд өөрчлөлт оруулах хурлаар 
батлан нэмэлтээр оруулав. ) 

50.3 Хэлэлцсэн шийдвэрийг Үндсэн Дүрэмд өөрчлөлт оруулах хурал зарлан 
нийт гишүүдэд танилцуулан санал хураана. 

(Энэхүү зүйл заалтыг 2025 оны 11 дүгээр сарын 8-ны Үндсэн Дүрэмд өөрчлөлт оруулах хурлаар 
батлан нэмэлтээр оруулав. ) 

50.4 Дүрэмд өөрчлөлт оруулах тухай санал Их хуралдааны гуравны хоёроор буюу 
олонхын саналаар батлагдана. 

 

51-р зүйл. Дүрэмд өөрчлөлт оруулах хориг 
 

51.1 Холбооны Сонгуулийн өмнөх 14 хоногт болон Сонгуулийн Хороо 
байгуулагдсаны дараагийн 14 хоногт Үндсэн Дүрэмд өөрчлөлт оруулахыг хатуу 
хориглоно. 

(Энэхүү зүйл заалтад 2025 оны 9 дүгээр сарын 28-ны Их Хуралдаанаар өөрчлөлт оруулав. ) 

51.2 Сонгуулийн Хороо байгуулагдсанаас эхлэн Их Хуралдаан хүртэл Үндсэн 
Дүрэмд өөрчлөлт оруулахыг хатуу хориглоно. 

51.3 Санхүүгийн маргаантай байгаа үед дүрэмд өөрчлөлт оруулахыг хориглоно. 
51.4 Үндсэн Дүрэмд өөрчлөлт оруулах нь зөвхөн Их Хуралдаан болон түүнд эрх 
олгогдсон хуралдаанаар хийгдэх бөгөөд бусад этгээд дур мэдэн өөрчлөлт 
оруулахыг хатуу хориглоно. 

(Энэхүү зүйл заалтыг 2025 оны 11 дүгээр сарын 8-ны Үндсэн Дүрэмд өөрчлөлт оруулах хурлаар 
батлан нэмэлтээр оруулав. ) 

51.5 Уг хоригийг зөрчсөн гишүүнд сахилгын хариуцлага оногдуулна. 

(Энэхүү зүйл заалтыг 2025 оны 11 дүгээр сарын 8-ны Үндсэн Дүрэмд өөрчлөлт оруулах хурлаар 
батлан нэмэлтээр оруулав. ) 

 

52-р зүйл. Мэдээллийн нээлттэй байдал 
 
52.1 Холбооны үйл ажиллагаа, санхүү, шийдвэр, төлөвлөгөө нь гишүүдэд 
нээлттэй байх бөгөөд сар бүрийн мэдээлэл цахим хэлбэрээр түгээгдэнэ. 

52.2 Холбооны үйл ажиллагаа, санхүү, шийдвэр, төлөвлөгөө нь гишүүдэд 
нээлттэй байх бөгөөд үйл ажиллагааны мэдээлэл цахим хэлбэрээр түгээгдэнэ. 

(Энэхүү зүйл заалтыг 2025 оны 11  дүгээр сарын 8-ны Үндсэн Дүрэмд өөрчлөлт оруулах хурлаар 
батлан нэмэлтээр оруулав. ) 

 

53-р зүйл. Холбоог татан буулгах 
 
53.1 Холбоог татан буулгах шийдвэрийг гишүүдийн дөрөвний гурваас дээш 
олонхын саналаар баталж, Холбоог тарааж болно. 

53.2 Холбоог татан буулгах шийдвэр гаргасны дараа үлдсэн хөрөнгө, материалыг 
олонхын саналаар шийдсэн арга хэмжээнд зарцуулна. 

 

 

 

 

 

 

Энэхүү дүрэм нь батлагдсан өдрөөс хүчин төгөлдөр 
үйлчилнэ. 

1. 2025 оны 11 дүгээр сарын 8-ны Холбооны Үндсэн Дүрэмд өөрчлөлт оруулах 
Анхдугаар хурлаар нэмэлтээр, өөрчлөгдөн орсон зүйл заалтууд: 

I. 11.1.5 

II. 13.1 

III. 13.2 

IV. 14.1 

V. 14.2 

VI. 14.3 

VII. 14.4 

VIII. 15.1 

IX. 15.2 

X. 21.2.1 

XI. 21.2.2 

XII. 21.2.3 

XIII. 21.2.4 

XIV. 21.2.5 

XV. 21.2.6 

XVI. 22.5 

XVII. 24.2 

XVIII. 27.1.1 

XIX. 27.1.2 

XX. 27.1.3 

XXI. 27.2 

XXII. 33.1.5 

XXIII. 34.2.3 

XXIV. 34.5 

XXV. 34.6 

XXVI. 43.1 

XXVII. 43.2.1 

XXVIII. 43.3.1.1 

XXIX. 43.3.2.1 

XXX. 43.3.2.2 

XXXI. 43.3.3 

XXXII. 43.4.1.1 

XXXIII. 43.4.2.1 

XXXIV. 43.4.3 

XXXV. 50.1 

XXXVI. 50.2 

XXXVII. 50.3 

XXXVIII. 51.4 

XXXIX. 51.5 

XL. 52.2 

Дүрмийг бичин найруулсан: 

Ө. АМАРСАНАА 

Хяналт тавьсан: 

Б.АМГАЛАНБАЯР 

Б.ЖАМСРАНДОРЖ 

 

Анхдугаар шинэчилсэн найруулга нь 2025 оны 11 
дүгээр сарын 8-ны Үндсэн Дүрэмд өөрчлөлт оруулах 

хурлаар батлагдав. 

 

 

ТӨГСӨВ. 


